Twa minuten

[bookmark: _GoBack]It is mar goed
Dat jim net hoege te sjen
De wrâld is net better, krekt like kâld
De minsken itselde, se bin net feroare
Der wurdt folle praat mar úteinlik neat sein
De reek is fuort
Mar it fjoer net út
It stof luts op
Mar alles bliuwt gelyk

Freegje kin net mear
Lit my net lige
Under myn fuotten leit it gewisse
Wat wiene jim foar minsken hoe sterk kin ien wurde
Ut it ferline moatte wy leare
Wiete Wangen
De flaggen healstok
Reade eagen
En kearsen brâne

Twa minuten stil
Efkes gjin lawaai
Twa minuten om te tinken
Twa minuten stil
Dan is it boek wer ticht
Mar de side is dûbelteard
Wiete Wangen
De flaggen healstok
Reade eagen En kearsen brâne
De reek is fuort
Mar it fjoer net út
It stof luts op Mar alles bliuwt gelyk

Bricquebec
Ut de bondel: Wat is it goed te witten, fersen oer de Twadde Wrâldoarloch
